
Jerbal in karejar n̄an Kōkajoorļo̧k 
Dolulu ko an Melkisedek Priesthood 
eo im Doulul ko an Kōrā ro
Bar Jet Kajjitōk ko Emakijkij Kajjitōk Kaki, Māe 11, 2011

Doulul ko im Doulul eo an Kōrā ro
1. Kōttōbar in ioon doulul eo an elder ro im Doulul eo an Kōrā ro ej ke n̄an kōkajoorļo̧k 

eddo eo an bisop eo im ward ko̧o̧njel eo?

Aaet. Bisop eo ej pris eo eutiej ej tōl im “ej leļo̧k tōl im kōkapilōklōk n̄an ritōl ro ilo ward eo” 
(Bok in Bōk Meļeļe 1, 2.1.1). Ej etale im kōmālim jerbal in karejar ko. Ium̧win tōl eo an bisop 
eo, ward ko̧o̧njeļ eo ej wōnm̧aanļo̧k wōt ilo eddo eo an eaorōk n̄an “jipan̄ kajjojo armej kalōk 
naan in kam̧ool ko, bōk kain̄i in lo̧mo̧o̧r ko, kōjparok bujen ko, im erom̧ rikaļoor ro rekwojarjar 
an Jisōs Kraist” (Bok in Bōk Meļeļe 2, 4.4). Kōkajoorļo̧k doulul eo an elder ro im Doulul eo an 
Kōrā ro—ej kōm̧m̧an jān būreejtōn ro aer, ro rej membōr in ward ko̧o̧njeļ eo—naaj kōļapļo̧k an 
ko̧o̧njeļ in wājabdik.

2. N̄an doulul ta eo me ro uwaan tampeļ, mijen, im būreejtōnji ko an jikin kamminene eo 
an mijenede rej pād ie?

Em̧m̧aan rein rejitōn bōro rej membōr in doulul eo an elder ro aer.

3. Ilo juon stake, pris ro routiej me rej jerbal ilo juon branch būreejtōnji rej ke membōr in 
doulul eo an pris ro routiej?

Jaab. Pris ro Routiej rej jerbal ilo branch būreejtōnji ko ilo juon stake rejjab membōr in doulul 
eo an pris ro routiej. Membōr in doulul eo an pris ro routiej rej ro me kūr ko aer rej ilo stake 
būreejtōnji eo, ilo juon bisoprik, ilo ko̧o̧njeļ eo eutiej, im āinwōt juon petriak rej aikuj in pris ro 
routiej.

4. Elder ro rej jerbal ilo juon bisoprik (n̄an waanjon̄ak, ilo juon stake an rūm̧m̧an ded) rej 
ke membōr in doulul eo an pris ro routiej?

Jaab. Elder ro rej jerbal ilo juon bisoprik rej membōr in doulul eo an pris ro routiej.

5. Būreejtōnji eo an elder ro ej ke loļo̧k ak intōrpiuiki ro uwaan doulul eo juon kōttan ilo 
juon iiō (lale Bok in Bōk Meļeļe 2, 7.3.2)—ilo kakkobaba n̄an kōm̧m̧ane intōrpiu in jipan̄ 
ko kajjojo kuwōta ko?

Aaet. Āinwōt m̧ōttan wōt aolepān eddo ko aer, būreejtōnji ko an doulul ko an elder ro rej 
intōrpiuiki ro uwaan doulul eo ekkar n̄an aolep eddo ko an priesthood—ekoba ājmour eo an 
rikabwijer priesthood eo, lio pāleen, im baam̧le eo an—juon kōttan juon iiō. Intōrpiu kein 
remaron̄ kōm̧m̧an ilo aolepān iiō eo. Ekōnono in ej aikuj jab koba ippān juon intōrpiu in jipan̄ 
eo me ej koba armej eo m̧ōttan ilo jerbal in karejar eo me ej barāinwōt pād ie.

6. Wōn ro remaron̄ jipan̄ būreejtōnji ko an doulul eo an elder ro im būreejtōnji ko an 
doulul eo an kōrā ro kōttōbrak jerbal in lo̧mo̧o̧r eo?

Būreejtōnji eo an doulul eo an Elder im Doulul eo an Kōrā remaron̄ kōjemooje membōr ro n̄an 
jipan̄ kōttōbrak jerbal eo n̄e emenin aikuj. N̄an waanjon̄ak, remaron̄ kūr membōr ro n̄an tōl 
im jipan̄ ilo jerbal in jipan̄ ko, tampeļ im menmenbwij an baam̧le, kwaļo̧k gospel, im jerbal an 
menin jipan̄.

7. Juon ward emaron̄ ke lōn̄ļo̧k jān juon an doulul in elder ro ak Doulul eo an Kōrā ro?

Aaet. Ilo jetōb eo Katak im Bujen ko 107:89, n̄e juon ward ewōr juon oran ekanooj in ļap an ro 
uwaan reniknik rikabwijer Melkisedek Priesthood eo, ritōl ro remaron̄ ejake elōn̄ļo̧k jān juon 
doulul an elder ro. Ilo jekjek rōt in, kajjojo doulul aikuj in wōr juon oran eo elukkuun jokun wōt 
juon em̧m̧an ilo jon̄an dettan, iminene, im opiij an priesthood im kajoor. Ejja pedped in wōt ej 
jerbal n̄an Doulul eo an Kōrā ro.

Kwaļo̧k
8. Ewi wāween an jerbal in karejar eo jerbal n̄an membōr ro an doulul eo an pris ro 

routiej?

Ium̧win tōl eo an bisop eo aer, pris eo eutiej ej tōl ilo ward eo, membōr ro an doulul eo an pris 
ro routiej im baam̧le ko me ewōr aer rikarejar jeiū ak jatū m̧aan im kōrā ro kar jitōn̄ er n̄an er 
jān doulul eo an elder ro im doulul eo an kōrā ro.
Kōnke stake būreejtōnji ko im bisoprik ko rej bōk eddo n̄an aolep baam̧le ko an stake ak ward eo, 
em̧m̧aan rein rejitōn bōro rejjab ekkā aer jitōn̄ er āinwōt rikarejar jeiū ak jatū m̧aan n̄an kajjojo 
armej ak baam̧le ko. Ko̧o̧njeļ ro routiej im petriak ro remaron̄ jitōn̄ er, pedped wōt ioon jekjek 
ko ilo jikin eo, āinwōt n̄e stake būreejtōn eo ej kōm̧m̧ane. Eļan̄n̄e rej jitōn̄ er, enaaj kōm̧m̧an jān 
būreejtōn eo an elder ro ium̧win tōl eo an bisop eo an ward eo aer.
Ilo kakkobaba n̄an eddo ko jet raorōk āinwōt pris eo eutiej ej tōl im riekajet eo an Israel, bisop 
eo ewōr juon an eddo ejenolo̧k, koba rikakpilōklōk ro an, n̄an kōjparok jodikdik ro. Katak im 
Bujen ko 107:15 ej riit, “Bisoprik eo ej būreejtōnji eo an priesthood in [Priesthood eo] an Aron, 
im ej kabwijer ki ko ak maron̄ eo an ejja in wōt.” Bok in Bōk Meļeļe 1, 2.2, ej kwaļo̧k, “Membōr 
in bisoprik eo rej lale im katakin likao ro im jiron̄ ro ilo ward eo.”
Āinļo̧k wōt, stake būreejtōn eo, āinwōt pris eo eutiej ej tōl stake eo, ej “ritōl eo eaorōktata ilo 
stake” (Bok in Bōk Meļeļe 1, 1.1.1) im “tōl jerbal in lo̧mo̧o̧r eo” (Bok in Bōk Meļeļe 1, 1.1.2).

9. Būreejtōn ro an doulul eo an elder ro im būreejtōn eo an Doulul eo an Kōrā ro remaron̄ 
ke bar kūr bar jet rikakpilōklōk ro n̄an jipan̄ jerbal in karejar eo?

Jaab. Juon būreejtōn ewōr ruo an rikakpilōklōk. Eļan̄n̄e ritōl ro rej loe bwe bar jet jipan̄ rej menin 
aikuj, remaron̄ ko̧o̧njeļ ippān bisop eo aer n̄an kūr bar juon ak elōn̄ļo̧k rijeje an jerbal in karejar 
eo. Rijeje ro an jerbal in karejar kein maron̄ bar ijjitōn̄, n̄an waanjon̄ak, n̄an jikejuuļi intōrpiu in 
jipan̄ ko n̄an jipan̄ kōpooje riboot eo an kuwōta eo n̄an intōrpiu ko.

10. Ta jerbal eo an rilolorjake jerbal in karejar eo im jubōrbijer eo?

Kūr ko an rilolorjake jerbal in karejar eo im jubōrbaijōr eo an jerbal in karejar eo em̧ōj an bōjrak. 
Armej ro rekar kūr er n̄an jerbal kein em̧ōj kōtļo̧k er jān jerbal.

11. Wōn eo ej kōjekiik intōrpiu in jipan̄ ko?

Kajjojo membōr in būreejtōnji ko an doulul eo an elder ro im Doulul eo an Kōrā ro rej kōjekiik 
intōrpiu in jipan̄ ko. Mekarta ilo juon ward ekilep, ritōl ro renaaj loe bwe intōrpiu kein em̧m̧an 
kōppeļaaki eļan̄n̄e jet intōrpiu rej kōm̧m̧an kajjojo wiik jān kajjojo ro uwaan būreetōnji eo. 
Intōrpiu in jipan̄ ko rejjab aikuj in lukkuun aitok im wājabdik.

12. N̄āāt eo ilo kuwōta eo ritōl ro rej kōm̧m̧ane intōrpiu in jipan̄ eo?

Intōrpiu in jipan̄ ko remaron̄ im raikuj kōm̧m̧an ilo aolep kajjojo kuwōta—im jab kōttar n̄an 
wiik eo āliktata ak allōn̄ eo āliktata an kuwōta eo. Ilo an ritōl ro kōm̧m̧an intōrpiu ko aolep iien, 
renaaj lo bwe remaron̄ kōttōbrak jibadbad ko ilo jetōb im kanniōk an jerbal in karejar eo.

Kobaik Jodikdik ro ilo Jerbal in Karejar eo
13. Likao ro ak jiron̄ ro remaron̄ ke jitōn̄ er n̄an jerbal in karejar ippān kōmpānien ro 

rerūtto?

Aaet. Unin tōl ko ilo peba eo kāāl “Preventing and Responding to Abuse” ej kōtļo̧k an 
kōmpānien ro rej jerbal in karejar ippān jodikdik ro me kar jitōn̄ er āinwōt kōmpānien ro n̄an 
rūtto ro. “Jerbal in karejar” jab kile āinwōt juon “m̧akūtkūt” ak “kūlaaj,” āinwōt kōnono kake 
ilo unin tōl ko.
Ritōl ro rej aikuj kōjerbal ļōmņak ko rejim̧we n̄e jitōn̄ jodikdik ro āinwōt kōmpānien ro an jerbal 
in karejar. Kōmpānien ko rerūtto rej aikuj jab eļļo̧k n̄an jekjek ko me remaron̄ jab meļeļe kaki. 
Rej aikuj kōjerbal kea ilo jekjek ko rejelet juon ļo̧k juon bwe jodikdik ro en wōr aer juon en̄jake 
eo em̧m̧an im ekōjeraam̧m̧an er ilo jerbal in karejar. Ilo kakkobaba, māletlet ej aikuj jerbal ilo 
jab jitōn̄ jodikdik ro n̄an m̧ōko reppen ak ilo baam̧le ko ewōr jekjek ko reppen ie.

14. Aolep Mia Maid im Laurel ro rej aikuj ke wōr aer jerbal in karejar?

Mia Maid ro im Laurel ro remaron̄ kajjitōk ippāer n̄an jerbal in karejar. Ro jineer im jemāer 
im ritōl ro rej ko̧o̧njeļ ippān kajjojo jiron̄, im n̄e jekjek ko aer rej em̧m̧an im bwe remaron̄ im 
rej m̧ōņōņō in jerbal, remaron̄ leļo̧k n̄an er juon jerbal in karejar. Jiron̄ ro rej jerbal āinwōt 
kōmpānien ro n̄an sister ro an Doulul eo an Kōrā ro.

15. Wōn eo ej kōnono kōn jerbal in karejar ko n̄an jodikdik ro?

Kōn mālim eo an bisop eo, juon membōr in būreejtōnji an Doulul eo an Kōrā ro ej leļo̧k jerbal 
in karejar eo n̄an Mia Maid ro im Laurel ro. Im, kōn mālim eo an bisop eo, juon membōr in 
būreejtōnji eo an doulul eo an elder ro ej leļo̧k jerbal in karejar eo n̄an rūkaki ro im pris ro.


